
1.
	Ֆինանսների նախարարության 
գրություն





	Քննության առնելով «Հայաստանի Հանրապետության 2020 թվականի պետական բյուջեում, Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագիծը (այսուհետ` Նախագիծ)՝ հայտնում ենք հետևյալը.
Նախագծով նախատեսվում է պետական բյուջեի եկամտային մասում՝ կորոնավիրուսային վարակի (COVID-19) կանխարգելման և հաղթահարման ապահովման համար ֆինանսական աջակցության նպատակով բացված հաշվեհամարի հավաքագրված միջոցներից կատարել վերաբաշխում և գումարներ հատկացնել ՀՀ Ոստիկանությանը և ՀՀ քաղաքաշինության կոմիտեին (Այսուհետ՝ ԲԳԿ)՝ «Պարգևատրումներ, դրամական խրախուսումներ և հատուկ վճարներ» տնտեսագիտական դասակարգման հոդվածներով, իսկ ՀՀ առողջապահության նախարարությանը՝ «Սոցիալական օգնության դրամական արտահայտությամբ նպաստներ (բյուջեից)» տողի «Այլ ծախսեր» տնտեսագիտական դասակարգման հոդվածով, որն անհրաժեշտ է պարզաբանել և/կամ ճշգրտել:
Առաջարկում ենք`
Նախագծի նախաբանում «23-րդ հոդվածի 3-րդ մասի» բառերից առաջ ավելացնել «Հայաստանի Հանրապետության բյուջետային համակարգի մասին» օրենքի» բառերը,

Նախագծով նախատեսված՝ կորոնավիրուսային վարակի (COVID-19) կանխարգելման և հաղթահարման ապահովման համար ֆինանսական աջակցության նպատակով հավաքագրված եկամուտների հաշվին ֆինանսավորվող ԲԳԿ-ների ծախսային ծրագրերի և միջոցառումների գծով նախատեսվող հատկացումներն ըստ պատկանելության արտացոլել նրանց համապատասխան ծրագրերում՝ առանց ՀՀ կառավարության պահուստային ֆոնդ և ՀՀ առողջապահության նախարարության համապատասխան ծրագիր վերաբաշխելու, ըստ այդմ անհրաժեշտ փոփոխություններ կատարելով նաև Նախագծի հավելվածներում:

Միաժամանակ, հարկ է նշել, որ Նախագծին կից ներկայացված չեն հաշվարկ-հիմնավորումներ, ուստի Նախագծի վերաբերյալ վերջնական կարծիք կարող ենք հայտնել համապատասխան տեղեկատվության առկայության պայմաններում:




	


















1. Առաջարկությունն ընդունվել է, կատարվել են համապատասխան փոփոխություններ:


2. Դիտողությունն ընդունվել է, կատարվել են համապատասխան լրացումներ:







3. Հաշվարկներ հնարավոր չի ներկայացնել: Առողջապահության նախարարությանը հատկացվող գումարը նախատեսված է կորոնավիրուսային վարակի (COVID-19) կանխարգելման, վերահսկման, բուժման նպատակով կատարվող փաստացի ծախսերի փոխհատուցմանը: Իսկ Ոստիկանությանը և Քաղաքաշինության կոմիտեին հատկացվող գումարները ուղղվելու են կորոնավիրուսային վարակի (COVID-19) կանխարգելման և հաղթահարման աշխատանքներին մասնակցություն ունեցող աշխատակիցների պարգևատրմանը: 

